
Жоба

«Қазақстан Республикасындағы кеден ісі туралы» Қазақстан Республикасының Кодексі жобасының тұжырымдамасы
1. Заң жобасының атауы.
«Қазақстан Республикасындағы кеден ісі туралы» Қазақстан Республикасының кодексі (бұдан әрі – Кодекс жобасы).
2. Заң жобасын әзірлеу қажеттігінің негіздемесі.
Армения Республикасы, Беларусь Республикасы, Қазақстан Республикасы, Қырғыз Республикасы мен Ресей Федерациясының Еуразиялық экономикалық одағына мүше мемлекеттердің бірыңғай кеден аумағында бірыңғай кедендік реттеу қажеттілігіне, сондай-ақ сыртқы экономикалық қызметке қатысушылар үшін барынша қолайлы жағдай жасау мақсатында кедендік рәсімдерді оңайлату және үйлестіру қажеттілігіне байланысты 2014 жылғы 29 мамырдағы Еуразиялық экономикалық одақ туралы шартқа сәйкес Еуразиялық экономикалық одақтың Кеден кодексі (бұдан әрі – Еураз ЭО Кеден кодексі) әзірленді.
Ағымдағы жылғы 11 сәуірде Еуразиялық экономикалық одақтың Кеден кодексі туралы шартқа қол қою кезеңі аяқталды. ЕуразЭО елдері құжатты алдағы ратификациялауда мемлекетішілік рәсімдерді бастады. Жаңа ЕуразЭО Кеден кодексі Еуразиялық экономикалық комиссия (ЕЭК) барлық қатысушы бес елден Шартты ратификациялау туралы хабарламаны алғаннан кейін күшіне енеді.

ЕуразЭО Кеден кодексі – Одақтың нормативтік құқықтық базасының негізгі құжаттарының бірі. Еуразиялық экономикалық одақ туралы шартта кедендік реттеу ЕуразЭО Кеден кодексіне сәйкес жүзеге асырылады деп белгіленген. Ол қолданыстағы Кеден одағының Кеден кодексін және Кеден одағы мен Бірыңғай экономикалық кеңістік – экономикалық интеграциялаудың бұдан бұрынғы кезеңдерінің шарттық-құқықтық базасын қалыптастыру кезінде жасалған кедендік реттеу мәселелері бойынша бірқатар халықаралық келісімдерді ауыстырады.

Жаңа ЕуразЭО Кеден кодексінде қолданыстағымен салыстырғанда елеулі өзгерістер болды, осыған байланысты Қазақстан Республикасының қолданыстағы кеден заңнамасын жаңа қағидаларға сәйкес келтіру қажеттілігі туындады.

Қазақстан Республикасының жаңа Кеден кодексінің жобасы ЕуразЭО Кеден Кодексінің кедендік реттеу саласында мынадай:

1. Электрондық кедендік декларациялаудың басымдығы және белгілі бір жағдайларда ғана жазбаша декларациялауды қолдану.

2. Декларация негізінде толтырылған құжаттарды кеден органына ұсынбай, кедендік декларацияны беру мүмкіндігі.
3. Кедендік декларацияны тіркеумен және кеден органдарының ақпараттық жүйелерінің тауарларды автоматты түрде шығаруымен байланысты кедендік операцияларды жүргізу мүмкіндігі.

4. Тауарларды шығаруды кедендік декларация тіркелген сәттен бастап төрт сағаттың ішінде жүзеге асыру.

5. Тауарлардың кеден аумағына келуімен (кетуімен), кедендік декларациялаумен және тауарларды шығарумен байланысты кедендік операцияларды жүргізген кезде «бірыңғай терезе» тетігін пайдалану.

6. Уәкілетті экономикалық оператор (бұдан әрі – УЭО) мәртебесі берілуі мүмкін заңды тұлғалардың санаттарын көбейту, мұндай мәртебені берудың үш деңгейлі жүйесін енгізу және оны беру өлшемшарттарын (шарттарын) жаңғырту, УЭО-ге арналған, оның ішінде ЕуразЭО-ның бүкіл аумағындағы кедендік бақылауға қатысты арнайы жеңілдіктердің тізімдерін кеңейту сияқты жаңалықтарды регламенттейтін болады.
Көрсетілген жаңалықтарды іске асырудан басқа, ұлттық Кодекс жобасында ұлттық кеден заңнамасының құзыретіне берілген сілтеме нормаларды іске асыруға бағытталған, сондай-ақ ЕуразЭО кеден заңнамасында реттелмеген құқықтық қатынастарды белгілеу бойынша тұжырымдамалық міндеттерді шешу мәселесі тұр.

Жаңа Кодексте бірқатар құқықтық қатынастарды белгілеуге қатысты ережелер іске асырылатын болады:

- кеден органдарының қызметін жүзеге асырумен, соның ішінде кеден органдары жүйесімен байланысты құқықтық қатынастар;

- кеден органдарының құқығы, міндеттері мен жауапкершілігі;
- кеден ісі саласындағы құқық қорғау қызметі;

- кеден органдарының кедендік инфрақұрылымы.

ЕуразЭО кедендік шекарасы арқылы тауарларды өткізу туралы жалпы ережелер, соның ішінде:

- алдын ала ақпараттарды ұсынбаған жағдайларда, алдын ала ақпараттарды қолданудың, осындай ақпараттарды ұсынбаған кезде кедендік операцияларды жасаудың тәртібі, сондай-ақ сыртқы экономикалық қызметке қатысушылармен ақпараттық өзара іс-қимыл арқылы алдын ала ақпараттарды ұсыну жөніндегі ережелер;

-  ЕуразЭО кедендік шекарасы арқылы тауарларды өткізу кезіндегі тыйым салулар мен шектеулерді сақтаудың тәртібі, соның ішінде кеден органының әкелуге (әкетуге) тыйым салынған таураларды әкетудің (кері әкелудің) қажеттілігі туралы хабарламасы;

Кодексте тауарларды сыныптауға қатысты бірқатар ережелер, кедендік құнды айқындау қағидалары іске асырылатын болады, соның ішінде: 
- тауарларды сыныптау тәртібі, тауарлардың жекелеген түрлерін сыныптау туралы сыныптау шешімін қабылдау тәртібі және түсіндіру, тауарларды сыныптау бойынша алдын ала шешімдер, жиналмаған немесе бөлшектелген түрде, оның ішінде жиынтықталмаған немесе жасалып бітпеген түрінде тауарларды сыныптау тәртібі және сыныптау туралы түсіндіру; 

- ЕуразЭО кедендік аумағынан әкетілетін тауарлардың кедендік құнын айқындау қағидасы, уәкілетті органның айқындауы мүмкін болатын жағдайларда, әкелінетін тауарлардың кедендік құны бойынша алдын ала шешімдерді кеден органының қабылдау мүмкіндігі.

Кедендік төлемдер бөлімінде мыналарға қатысты: 

-  аванстық төлемді қабылдау механизімін баламалы негізде орнату;

- кедендік бажды, салықтарды, арнайы, демпингке қарсы, өтем баждарын, өсімпұлдарды, пайыздарды, кедендік әкету баждарын, кедендік алымдарды төлеу және олар бойынша жеңілдіктер ұсыну, сондай-ақ кедендік алымдарды төлемеген жағдайда;

- кедендік бажды, кедендік алымдарды, салықтарды, арнайы, демпингке қарсы, өтем баждарын, өсімпұлдарды, пайыздарды есептеу;

- кедендік баждың, салықтардың, арнайы, демпингке қарсы, өтем баждарының, өсімпұлдардың, пайыздардың төленген сомасын есепке жатқызы (қайтару);

- төлеушіге кедендік әкелу бажын төлеуді кейінге қалдыру және кедендік декларацияны бергенге дейін тауарлар шығарылған кезде кедендік бажды, салықтарды, арнайы, демпингке қарсы, өтем баждарын, өсімпұлдарды, пайыздарды төлеу жөніндегі міндеттемелерді орындау мерзімінің басталуы туралы хабарлау, сондай-ақ көрсетілген төлемдер бойынша берешектің өтелгені туралы хабардар ету тәртібі; 

- кедендік бажды, салықтарды, арнайы, демпингке қарсы, өтем баждарын, өсімпұлдарды, пайыздарды төлеу жөніндегі міндеттемелердің орындалуын қамтамасыз етуді ұсыну, соның ішінде көрсетілген қамтамасыз ету тәсілі ретінде аванстық төлемді қолдану, қамтамасыз етуді тіркеудің оңайлатылған тәртібі, қамтамасыз етуді тіркеуге арналған құжаттарды қарау мерзімін қысқарту;

- талап қою мерзімі ұзартылған жағдайда, кеден органдарының талабы бойынша және төлеушінің талабы бойынша талап қою мерзімін белгілеу және осындай мерзімдерді қолдану тәртібі;

- кедендік әкелу бажын төлеуді кейінге қалдыруды (бөліп төлеуді) ұсыну туралы шешімді қабылдау және жою, соның ішінде осындай кейінге қалдыруды (бөліп төлеуді) ұсынудан бас тарту үшін негіздеме;

 - кедендік баж, салықтар, арнайы, демпингке қарсы, өтем баждары,  пайыздар бойынша берешектерді өндіріп алу, соның ішінде берешектің «дәлелденген» және «дәлелденбеген» қағидатын іске асыру, шаралар қабылдау тәртібі және берешектерді өндіріп алу бойынша шаралар қолданылмаған жағдайда, берешектерді өндіріп алу тәсілдері, көрсетілген төлемдер бойынша берешектерді өтеудің тәртібі, өндіріп алынатын берешектер сомасын үмітсіз деп мойындау және оларды есептен шығару ережелері іске асырылатын болады.

Жеке бөлім кедендік операцияларға арналған, онда мынадай ережелер іске асырылатын болады:

- шетелдік тұлғалардың филиалдарына кедендік рәсіммен орналастырылған тауарлардың декларанты болып әрекет ету мүмкіндігін белгілеу;

- тауарлар шығарылғанға дейін бұзушылық анықталған кезде декларантты әкімшілік жауапкершілікке тартпау жағдайы;

- уақытша сақтауға орналастырумен байланысты кедендік операцияларды жасау, соның ішінде уақытша сақтау орнын айқындау, осындай уақытша сақтау орындарында уақытша сақтауды қолдану тәртібі, оларға талаптар белгілеу;

- тауарларды кедендік декларациялау ерекшеліктерін қолдану, соның ішінде алдын ала, кезеңдік, тауарларды уақытша кедендік декларациялау, АЭА, еркін қойма аумағына әкелінген немесе осындай аумақтан әкетілген Одақтың тауарларын кедендік декларациялау, жиналмаған немесе бөлшектелген түрде, оның ішінде жиынтықталмаған немесе жасалып бітпеген түрінде тауарларды кедендік декларациялаудың ерекшеліктері;

- кедендік декларацияны берумен байланысты кедендік операцияларды жасаудың тәртібі, соның ішінде декларацияларды автоматты түрде тіркеу мүмкіндігін белгілеу;

- кеден органы лауазымды тұлғасының тауарларға арналған декларацияларды толтыру мүмкіндігін белгілеу, сондай-ақ осындай толтырудың тәртібі; 

Аталған бөлімде тауарларды шығару ерекшеліктерімен байланысты бірқатар ережелер, мыналарға қатысты:

 - тауарларды шығарумен, соның ішінде шартты түрде шығару, кедендік декларацияны бергенге дейін тауарларды шығарумен байланысты кедендік операцияларды жасудың тәртібі;

- тәуекелдерді басқару жүйесі берген, тәуекелдерді азайту бойынша ұсыным болмаған жағдайларда тауарларды автоматты түрде шығару мүмкіндігін белгілеу;

- кедендік декларацияны қабылдаған кеден органынан өзге, соның ішінде тауарларды алдын ала кедендік декларациялау кезінде ЕуразЭО кедендік аумағына келу орындарындағы кеден органдарында тауарларды шығару мүмкіндігін белгілеу, сондай-ақ осындай жағдайларда кедендік операцияларды жасаудың тәртібі;

- кедендік декларацияны бергенге дейін тауарларды шығарумен байланысты кедендік операцияларды жасаудың ерекшеліктері – «Ұлт жоспары – 100 нақты қадам» 40-қадамын іске асыру: «Постфактум» кедендік тазалау режімін енгізу, инвестициялық жобаларды іске асыру шеңберінде әкелінетін, экономикалық кедендік рәсіммен орналастырылатын тауарларға, сондай-ақ декларанты сыртқы экономикалық қызметке қатысушы болатын тауарларға қатысты кедендік декларацияны бергенге дейін тауарларды шығару мүмкіндігін белгілеу;
- кедендік тазарту кезінде тауарларды шығарудың жалпы мерзімін бір жұмыс күнінен төрт сағат жұмыс уақытына дейін қысқарту, сондай-ақ кедендік транзит кедендік рәсімімен орналастыру кезінде тауарларды шығару мерзімін он жұмыс күнінен осындай мерзім ұзартылған жағдайда бес жұмыс күніне дейін қысқарту; 

- зияткерлік меншік объектілеріне арналған құқық иеленушінің құқығын бұзу белгілері анықталған кезде тауарларды шығаруды тоқтата тұру тәртібі, сондай-ақ Соттың тиісті шешімі шығарылған кезде осындай тауарларды жоюға қатысты ереже;

- шығару кезінде декларанттың кеден өкілінің кедендік төлемді төлеуді қамтамасыз етуін пайдалану мүмкіндігін белгілеу, сондай-ақ осындай қаматамасыз ету қолданылатын шарттар;

- оларға қатысты тауарларды шартты түрде шығаруға жол берілмейтін тауарлар тізбесін Үкіметтің бекіту құзыретін белгілеу;

- жер қойнауын пайдалану (отын-энергетика секторы) саласында шартты түрде шығарылған тауарлармен кедендік операцияларды жасаудың ерекшелігі, соның ішінде осындай тауарларды дүлей зілзалалардың және басқа да төтенше жағдайлардың алдын алу және олардың салдарын жою жөніндегі операцияларда пайдалануға жол беру.

Сондай-ақ, кедендік операциялар бөлімінде тауарларды және (немесе) көлік құралдарын Қазақстан Республикасының мемлекеттік меншігіне айналдыру тәртібі туралы ереже бекітілетін болады.

Жобада кедендік рәсімдерді қолдану бойынша құқықтық қатынастар регламенттелетін болады, атап айтқанда:

- заңды тұлға таратылған жағдайда кедендік рәсімді аяқтау;

-  Қазақстан Республикасының аумағы шегінде кедендік транзит кедентік рәсімін қолдану кезінде кедендік баждарды, салықтарды төлеу жөніндегі міндеттемелерді орындауды қамтамасыз етуді ұсынбаудың қосымша жағдайларын, соның ішінде тәуекелдерді басқару жүйесі айқындайтын жүйелерді айқындау; 

- тауарларды кедендік аумақта қайта өңдеу, кедендік аумақтан тыс қайта өңдеу, ішкі тұтыну үшін қайта өңдеу кедендік рәсімдерін қолданудың жекелеген ережелері, соның ішінде көрсетілген кедендік рәсімдердің қолданыс мерзімдерін ұзарту тәртібі, сондай-ақ осындай ұзартудан бас тарту үшін негіздер: шетелдік тауарларды барабар тауарлармен алмастырудың тәртібі мен шарттары, есептілікті ұсынудың тәртібі, сондай-ақ ұсақ қалдықтар, өндірістік шығын және кедендік аумақтан тыс қайта өңдеу нәтижесінде қалдықтар қалыптасқан жағдайларда тауарларды кедендік аумақтан тыс қайта өңдеу кедендік рәсімін қолдану тәртібі;

- тауарларды уақытша әкелу (рұқсат беру) және уақытша әкету кедендік рәсімінің қолданыс мерзімін ұзарту тәртібі, осындай ұзартудан бас тарту үшін негіздер, Үкімет айқындайтын тауарлардың жекелеген санаттарына қатысты, сондай-ақ Қазақстан Республикасының дипломатиялық өкілдіктері, сондай-ақ олармен бірге тұратын олардың отбасы мүшелерін қоса, олардың қызметкерлері аккредитация мерзімінде әкететін тауарларға қатысты уақытша әкету кедендік рәсімімен орналастырылатын тауарларды уақытша әкетудің шекті мерзімін белгілеу;
- еркін кедендік аймақ және еркін қойма кедендік рәсімдерін қолдану, соның ішінде АЭА қатысушыларына осындай рәсіммен орналастырылған тауарларға және еркін кедендік аймақ кедендік рәсімінің қолданысын аяқтамай осындай рәсіммен орналастырылған тауарлардан дайындалған (алынған) тауарларға иелік ету, пайдалану және (немесе) билік ету құқығын беру тәртібі, шарттары мен жағдайлары;

- Қазақстан Республикасының аумағында құрылған еркін қоймаға орналастыру кезінде міндетті түрде еркін қойма кедендік рәсімімен орналастыруға жататын ЕуразЭО тауарларының жекелеген санаттарын белгілеу; өзінің тұтыну қасиетін жоғалтқан, көму, залалсыздандыру, кәдеге жарату немесе оларды өзге тәсілмен жою үшін еркін қойма немесе АЭА аумағынан әкетілетін тауарларға қатысты, сондай-ақ тауарларды қайта өңдеу бойынша операцияларды жасаудың нәтижесінде қайтарусыз жоғалған тауарларға қатысты еркін қойма және еркін кедендік аймақ кедендік рәсімін аяқтау тәртібі;

- шегі толық немесе ішінара Еуразиялық экономикалық одақтың кедендік шекарасы учаскесімен тұспа-тұс келетін АЭА-да ЕуразЭО Кеден кодексінің 455-бабының өтпелі ережелерін іске асыру мақсатында еркін кедендік аймақ кедендік рәсімін қолданудың ерекшелігі;

- тауарларды жою кедендік рәсімін қолдану тәртібі;

- тауарлардан мемлекет пайдасына бас тарту кедендік рәсімін қолдану тәртібі.

ЕуразЭО кедендік шекарасы арқылы тауарлардың жекелеген санаттарын өткізу тәртібі мен шарттарының ерекшелігі бөлімінде құбыржол көлігімен немесе электр беру желісі арқылы өткізілетін тауарларды ЕуразЭО кедендік шекарасы арқылы өткізу тәртібі мен шарттары ерекшелігінің ұлттық сегменттері регламенттелетін болады. 

Кедендік бақылау жөніндегі ережелерге қатысты бөлімде кедендік бақылау акцентін кедендік тазарту кезеңінен тауарларды шығарғаннан кейінгі кезеңге ауыстыруға байланысты жаңа тұжырымдамалық тәсіл іске асырылатын болады, соның ішінде:

- тауарлардың дұрыс сыныпталуын тексеру, тәуекелдерді басқару жүйесі айқындаған жағдайларда тауарлардың кедендік құнын айқындау және «Экспорт-импорт операциялары бойынша бірыңғай терезе» қағидатын қолдану;

- кедендік, өзге де құжаттарды және (немесе) мәліметтерді тексеру аяқталғанға дейін, сондай-ақ кедендік сараптама тағайындалған кезде тауарларды шығарудың ерекшелігі, соның ішінде кедендік бақылау акцентін кедендік тазарту кезеңінен тауарларды шығарғаннан кейінгі кезеңге ауыстыруды іске асыру мақсатында, тәуекелдерді басқару жүйесі айқындаған жағдайларда кедендік баждарды, салықтарды төлеуді қамтамасыз етуді ұсынбау мүмкіндігін белгілеу;

- арнайы инвестициялық келісімшарттар шеңберінде кедендік әкелу баждарын, салықтарды төлеу бойынша жеңілдіктермен әкелінген тауарларды, осындай тауарлар нысаналы пайдаланылды деп танылған сәттен бастап кедендік бақылаудан алу мүмкіндігін белгілеу, сондай-ақ нысаналы пайдаланылғандығын растау тәртібі.

Сондай-ақ аталған бөлімде: 

- кедендік бақылау аймағын құру, жұмыс істеуін тоқтату (тарату) және белгілеу тәртібі, оларға қойылатын талаптар, сондай-ақ кедендік бақылау аймағының құқықтық режимі;

- кеден органдары пайдаланатын идентификаттау құралдарын қолдану тәртібі және оларға қойылатын талаптар; кедендік бақылау техникалық құралдарының тізбесі және қолдану тәртібі;

- кедендік бақылаудағы тауарлардың есебін жүргізу тәртібі мен нысаны және олармен жасалатын кедендік операциялар;

- кеден органдары қолданатын тәуекелдерді басқару жүйесінің стратегиясы мен тактикасы, сондай-ақ оның жұмыс істеу тәртібі;

- уәкілетті кеден органының кедендік сараптаманы жүргізу тәртібі;

- кедендік тексеріп қарауды және (немесе) қарап тексеруді жүргізу тәртібі;

- көшпелі және камералдық тексеру жүргізу тәртібі, соның ішінде жоспардан тыс көшпелі тексеруді тағайындау үшін негіздемелер тізбесін кеңейту, көшпелі және камералдық тексеруді ресімдеудің тәртібі;

- тексеру нәтижелері туралы хабарламаны және бұзушылықты жою туралы хабарлама шағымдану тәртібі белгіленетін болады.

Кеден ісі саласындағы қызметті жүзеге асырушы тұлғаларға және уәкілетті экономикалық операторларға қатысты бөлім: 

- кеден өкілдері, тасымалдаушылар, қойма және уәкілетті экономикалық операторлардың бажсыз сауда дүкендерінің иелері үшін тізілімге қосу және одан шығару тәртібін, соның ішінде кеден ісі саласындағы қызметті жүзеге асырушы тұлғалар тізіліміне қосудың кеңейтілген шарттарын;

- кедендік декларациялау бойынша мамандар жөніндегі ережелерді;

- кеден және еркін қоймалардың, уақытша сақтау қоймасының және бажсыз сауда дүкенінің орналасуы, жайластырылуы мен жабдықталуы бойынша талаптарды, сондай-ақ  құру және жұмыс істеу тәртібін реттейтін болады.

Қортынды бөлім ауыспалы ережелерге қатысты болады.

3. Заң жобасын қабылдау мақсаттары.
Қазақстан Республикасының кеден заңнамасын біріздендіру және Еуразиялық экономикалық одақтың кеден заңнамасына сәйкес келтіру.
4. Заң жобасын реттеу нысанасы.
Осы заң жобасының құқықтық реттеу мәні Еуразиялық экономикалық одақтың кеден заңнамасы мен Қазақстан Республикасының кеден заңнамасының талаптарын орындауға байланысты мемлекет пен СЭҚ-қа қатысушылар арасындағы қоғамдық қатынастар болып табылады.
5. Заң жобасының құрылымы және мазмұны.
Қазақстан Республикасының жаңа Кеден кодексі жобасының құрылымы бөлімдерден және оларға кіретін тараулардан тұрады.
Бөлімдер кедендік реттеу, кедендік төлемдерді есептеу және өндіріп алу тәртібі туралы негізгі ережелерді, кеден операцияларын жүргізуге, кедендік декларациялауға және кеден рәсімдеріне байланысты ережелерді, сондай-ақ кеден ісі саласындағы әкімшілендіру бойынша ережелерді қамтиды.
6. Тиісті саладағы заңнамалық актілерге жүргізілген құқықтық мониторинг нәтіжелері.

Еуразиялық экономикалық одақтығы кедендік реттеу Еуразиялық экономикалық одақтың кеден заңнамасына сәйкес, ал осындай заңнамамен реттелмеген бөлікте – Еуразиялық экономикалық одаққа мүше мемлекеттердің заңнамаларына сәйкес жүзеге асырылатын болады.
Ережелермен нақтыланған және жүйелендірілген сілтеме нормаларды ашып көрсете отырып, кеден одағының кеден заңнамасының нормаларын қайталау жолымен Қазақстан Республикасының біріздендірілген жаңа Кеден кодексінің жобасын әзірлеу, Еуразиялық экономикалық одақ шеңберінде Қазақстан Республикасында кедендік реттеудің нормативтік құқықтық базасын жасауға мүмкіндік береді. Бұл, өз кезегінде, кеден заңнамасын қарама-қайшы түсіндіруге алып келуі мүмкін көптегін кеден заңнамасы актілерін пайдалануды жоюға мүмкіндік береді.

7. Заң жобасы қабылданған жағдайда болжалды құқықтық және әлеуметтік-экономикалық салдар.
Қазақстан Республикасының Кеден кодексінің жобасын қабылдау теріс әлеуметтік-экономикалық салдардың туындауына әкеп соқпайды, сондай-ақ Еуразиялық экономикалық одаққа мүше мемлекеттердің ЕуразЭО КК ұлттық кеден заңнамасын реттеуге арналған бөлігінде кедендік әкімшілендіруді барынша оңайлатуға, сыртқы экономикалық қызметке қатысушылар үшін төрешілдік бөгеттерді азайтуға мүмкіндік береді.
8. Басқа заңнамалық актілерді әзірленіп жатқан заң жобасына бір мезгілде (кейіннен) сәйкес келтіру қажеттігі.
Қазақстан Республикасының Кеден кодексінің жобасын әзірлеу «Қазақстан Республикасындағы кеден ісі туралы» Қазақстан Республикасының 2010 жылғы 30 маусымдағы № 296-IV Кодексі және «Қазақстан Республикасындағы кеден ісі туралы» Қазақстан Республикасының Кодексін қолданысқа енгізу туралы» Қазақстан Республикасының 2010 жылғы 30 маусымдағы № 298-IV Заңы қойылып жою талап етеді, сондай-ақ кейбір заңнамалық актілерге өзгерістер мен толықтырулар енгізуді талап етеді, оның ішінде:
1) «Әкімшілік құқық бұзушылық туралы» 2014 жылғы 5 шілдедегі Қазақстан Республикасының Кодексі;
2)  «Қазақстан Республикасының азаматтық кодексі» 1999 жылғы 
1 шілдедегі Қазақстан Республикасының Кодексі;
3) «Қазақстан Республикасының Қылмыстық кодексі» 2014 жылғы 
3 шілдедегі Қазақстан Республикасының Кодексі;
4) «Қазақстан Республикасының Экологиялық кодексі» 2007 жылғы 
9 қаңтардағы Қазақстан Республикасының Кодексі;
5) «Қазақстан Республикасының Бюджет кодексі» 2008 жылғы 
4 желтоқсандағы Қазақстан Республикасының Кодексі;
6) «Халық денсаулығы және денсаулық сақтау жүйесі туралы» 
2009 жылғы 18 қыркүйектегі Қазақстан Республикасының Кодексі;
7) «Салық және бюджетке төленетін басқа да міндетті төлемдер туралы (Салық кодексі)» 2008 жылғы 10 желтоқсандағы Қазақстан Республикасының Кодексі;
8) «Қазақстан Республикасының Кәсіпкерлік кодексі» 2015 жылғы 
29 қазандағы Қазақстан Республикасының Кодексі Кодексі;
9) «Қазақстан Республикасындағы арнайы экономикалық аймақтар туралы» 2011 жылғы 21 шілдедегі Қазақстан Республикасының Заңы;
10) «Қазақстан Республикасындағы банктер және банк қызметі туралы» 1995 жылғы 31 тамыздағы Қазақстан Республикасының Заңы;
11) «Қаржы лизингі туралы» 2000 жылғы 5 шілдедегі Қазақстан Республикасының Заңына;
12) «Теміржол көлігі туралы» 2001 жылғы 8 желтоқсандағы Қазақстан Республикасының Заңы;
13) «Автомобиль көлiгi туралы» 2003 жылғы 4 шілдедегі Қазақстан Республикасының Заңы;
14) «Сауда қызметін реттеу туралы» 2004 жылғы 12 сәуірдегі Қазақстан Республикасының Заңы;
15) «Валюталық реттеу және валюталық бақылау туралы» 2005 жылғы 13 маусымдағы Қазақстан Республикасының Заңы;
16) «Трансферттік баға белгілеу туралы» 2008 жылғы 5 шілдедегі Қазақстан Республикасының Заңы;
17)  «Магистральдық құбыр туралы» 2012 жылғы 22 маусымдағы Қазақстан Республикасының Заңы;
18) «Қазақстан Республикасының Ұлттық кәсіпкерлер палатасы туралы» 2013 жылғы 4 шілдедегі Қазақстан Республикасының Заңы;
19) «Жол жүрісі туралы» 2014 жылғы 17 сәуірдегі Қазақстан Республикасының Заңы;
20) «Рұқсаттар және хабарламалар туралы» 2014 жылғы 16 мамырдағы Қазақстан Республикасының Заңы;
21) «Мемлекеттiк сатып алу туралы» 2015 жылғы 4 желтоқсандағы Қазақстан Республикасының Заңы;
22) «Көлік құралдары иелерінің азаматтық-құқықтық жауапкершілігін міндетті сақтандыру туралы» 2003 жылғы 1 шілдедегі Қазақстан Республикасының Заңы;
23) «Тасымалдаушының жолаушылар алдындағы азаматтық-құқықтық жауапкершілігін міндетті сақтандыру туралы» 2003 жылғы 1 шілдедегі Қазақстан Республикасының Заңы;
24) «Ветеринария туралы» 2002 жылғы 10 шілдедегі Қазақстан Республикасының Заңы;
25) «Өсімдіктер карантині туралы» 1999 жылғы 11 ақпандағы Қазақстан Республикасының Заңы;
26) «Қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл туралы» 2009 жылғы 28 тамыздағы Қазақстан Республикасының Заңы;
27) «Есiрткi, психотроптық заттар, сол тектестер мен прекурсорлар және олардың заңсыз айналымы мен терiс пайдаланылуына қарсы iс-қимыл шаралары туралы» 1998 жылғы 10 шілдедегі Қазақстан Республикасының Заңы;
28) «Жаңартылатын энергия көздерін пайдалануды қолдау туралы» 2009 жылғы 4 шілдедегі Қазақстан Республикасының Заңы;
29) «Техникалық реттеу туралы» 2004 жылғы 9 қарашадағы Қазақстан Республикасының Заңы;
30) «Энергия үнемдеу және энергия тиімділігін арттыру туралы» 2012 жылғы 13 қаңтардағы Қазақстан Республикасының Заңы;
31) «Қазақстан Республикасының Мемлекеттік шекарасы туралы» 
2013 жылғы 16 қаңтардағы Қазақстан Республикасының Заңы.
9. Заң жобасы нысанасының өзге нормативтік құқықтық актілермен реттелуі.
Жалпы, заң жобасының мәні «Қазақстан Республикасындағы кеден ісі туралы» Қазақстан Республикасының 2010 жылғы 30 маусымдағы № 296-IV кодексімен реттеуленген.
10. Қаралып жатқан мәселе бойынша халықаралық тәжірибенің бар болуы.
Электрондық декларациялау

Қазақстан Республикасының ДСҰ-ға халықаралық сауданың қорқынды өсіуін және кіруін ескере отырып, кеден заңнамасын біріздендіру, оның ішінде халықаралық қағидаттар мен стандарттар негізінде электрондық құжат айналымы тәртібін біріздендіру ерекше маңыздылыққа ие болып отыр.

«Кедендік рәсімдерді оңайлату мен үйлестіру туралы» Халықаралық конвенцияның 1973 жылғы 17 мамырдағы (Киото конвенциясы) қағидаттарына сәйкес кедендік рәсімдерді оңайлатуға мен үйлестіруге ақпараттық технологияларды іс жүзінде барынша пайдалану кезінде қол жеткізілуі мүмкін.

Киото конвенциясының «Ақпараттық технологияларды қолдану» деген 7.4.-стандартына сәйкес заңнамада қағаз тасығышта құжаттар ұсыну талаптарының баламасы ретінде коммерциялық ақпарат алмасудың электрондық тәсілі қаралуы керек.

Электрондық декларациялау технологияларын енгізу мәселесі өте маңызды. Электрондық декларациялау технологияларын қолданудың халықаралық тәжірибесі электрондық декларациялау кеден органдары да, СЭҚ қатысушылары да мүдделі кедендік операцияларды жасау процесін жеделдетудің негізгі тәсілдерінің бірі болып табылатынын көрсетті. Электрондық декларациялау технологияларын пайдалану декларанттардың еңбегін елеулі жеңілдетуі, құжаттарды қағаз тасығышта ұсынуды жоюы, ең бастысы, СЭҚ қатысушылары мен кедендердің арасында құжаттар мен мәліметтер алмасуды жедел және айқын етуі тиіс. 

Мысалға, 2005 жылдан бастап Еуропалық одақтың кеден органдары электрондық декларациялау негізінде ғана жұмыс істейді, ЕО елдерінде бүгінгі күні декларациялау қағаз тасығышта қолданылмайды. Германияның кедені кедендік ресімдеу процесін елеулі тездететін ATLAS заманауи ақпараттық жүйесін пайдаланады. Германияның барлық кеден органдарында орнатылған ATLAS жүйесі арқылы кәсіпорындар тікелей кедендермен қатынасады.

Электрондық декларациялауды пайдаланумен байланысты жаңалықтар бірнеше жыл бұрын Ресей мен Беларусьте енгізіле бастады. 

Кедендік бақылау акцентін кедендік тазарту кезеңінен тауарларды шығарудан кейінгі кезеңге ауыстыру

Кедендік бақылау акцентін кедендік тазарту кезеңінен тауарларды шығарудан кейінгі кезеңге ауыстыру қағидатын қолдану Сингапур, Америка Құрама Штаттары, Жапония, Италия кеден қызметтерінің құқық қолдану практикасында белсенді іске асырылды.

Мысалға, Сингапур кеден қызметінің практикасында жүктерді кедендік ресімдеуден кейінгі декларациялардың анықтығын және нақтылығын қамтамасыз ету үшін қабылданған бақылау тетігі ретінде аудитке негізделген посткедендік бақылауды пайдалануды көздейді және импорт бойынша қызметке тікелей немесе жанама тартылған СЭҚ қатысушыларында бар барлық тиісті кедендік коммерциялық құжаттарды талдау және тексеру жолымен жүргізіледі.

АҚШ-тың кеден қызметі

АҚШ-тың кеден қызметі практикасы талдау жүйесі мен тәуекелдерді басқару шеңберінде аудиторлық тексерулерді қолдануды көздейді. Мұндай посткедендік бақылау кеденге тәуекелді компания деңгейінде неғұрлым дәл айқындауға мүмкіндік береді, ол кеденге проблемалы салаларды анықтауға және заңнаманы сақтамау тәуекеліне ерекше бағалау жүргізуге мүмкіндік береді.

Сәйкестікті Бағалау бағдарламасының көмегімен үлкен көлемде импорттауды жүзеге асыратын және бұл ретте талаптарды жоғары деңгейде сақтайтын клиенттерді анықтап, енді АҚШ-тың кеден органдары талаптарды сақтамайтын компанияларға ресурстарды шоғырландыра алады. Талаптарды сақтамайтын компанияларға ресурстарды шоғырландыра отырып, талаптарды сақтамағаны туралы маңызды ақпарат алады. Жыл сайын интеграцияланған жүйе Бағалау жүргізу және Сәйкестікті өлшеу негізінде алынған талаптарды сақтамаған әлеуетті жағдайлар туралы ақпаратпен жаңартылады, бұл АҚШ кеден органдарына осы бағыттар бойынша ресурстарды бөлуге мүмкіндік береді. Талаптарды жоғары деңгейде сақтайтын, тиісті сақтық жүйесі бар клиенттер оларды тұрақты сақтайтынына растау алу үшін ғана мәмілелерге қатысты ең аз тексеруге жатады. Талаптарды сақтайтын, бірақ олардың ішкі жүйесі тұр алаңдаушылық тудыратын клиенттер сәйкестік сапасына олардың жүйелерінің әсерін мониторингтеу үшін біршама көп тексеріледі. Талаптарды сақтамайтын клиенттер үлгілердің көптеген санын тексеру және оларға қолайлы сәйкестік дәрежесінің статистикалық негізделген көрсеткіштерін қолдану арқылы көптеген тексерулерге ұшырайды (талаптарды сақтайтын клиенттерге қарағанда). 

Жапонияның кеден қызметі
Жапонияның кеден қызметінің негізгі элиталық бөлімшелері кедендік тазартудан кейінгі аудит бөлімшесі болып табылады. Кедендік бақылауды жүзеге асыру іс жүзінде ішінара қарап тексеруге және шығаруға жинақталады. Барлық негізгі бақылауды аудит бөлімшесі компанияның құжаттарын қарау және тексеру жүргізу жолымен тауарлар шығарылғаннан кейінгі кезеңде жүргізеді. Іс жүзінде кедендік төлемдердің мемлекет кірісіне түсіп жатқан 30 % аудит бөлімшесі өндіріп алады.

Италияның кеден қызметі

Италияның кеден қызметінде «жасыл дәліз» жүйесін қолдану ішінара кедендік бақылауды тауарларды шығару кезеңінен кейін жүргізуді бонайды, осы мақсатта кеден органдары құрылымында арнайы бөлімшелер құрылған. Атап айтқанда, кедендік құнды бақылау мәселелері, негізінде, тауарларды еркін айналымға шығарғаннан кейін сыртқы экономикалық қызметке қатысушының қызметін талдау және бақылау есебінен қамтамасыз етіледі.

Оңтүстік Кореяның кеден қызметі

1996 жылғы шілдеде Корея кеден қызметі импорт пен экспорт көлемінің қарқынды өсуін реттеу және кедендік тазарту рәсімдерін жеделдету мақсатында посткедендік аудит жүйесін енгізді. Аталған жүйе шеңберінде импорттық тауарлар кеден қызметкерлері импорттық декларациялау (яғни инвойс және көліктік жүкқұжат) бойынша негізгі құжаттарды тексергеннен кейін және импортаушылар баждар мен салықтарды төлегеннен кейін тез арада тазартылады. Төленген баждар және салықтар сомасының анықтығы тазарту рәсімінен кейін тексеріледі.
Кореяда посткедендік аудитті енгізудің ең маңызды мақсаты – бұл кедендік тазартуды жеделдету. Тәуекелдерді басқару жүйесін жетілдіруден және кеден қызметкерлерінің әлеуетін күшейтуден басқа, посткедендік аудит кедендік тазартуға байланысты уақыт пен шығыстарды қысқартып, өздерінің баждары мен салықтарын адал төлейтін компаниялар үшін біршама достық қарым-қатынасты қамтамасыз етіп қана қоймай, баждар мен салықтарды төлеуден жалтару жағдайларының санында азайтады. Осы контексте уақыт пен ресурстардың елеулі көлемі дамушы елдердің әлеуетін арттыру бойынша оқыту бағдарламаларына арналады және осы салада техникалық қолдау көрсетуді жалғастырады.
Посткедендік аудиттің артықшылығы: жыл сайын берілетін 4 миллионға жұық импорттық декларацияның 88% посткедендік аудиттен өтеді. Нәтижесінде, кедендік тазарту үшін қажетті уақыт қысқарды, ол кәсіпкерлер үшін шығындарды үнемдеуге мүмкіндік берді.
Уәкілетті экономикалық операторлар (УЭО) институтын жетілдіру
Халықаралық тәжірибе Қазақстан үшін УЭО неғұрлым қолайлы моделі бүгінгі күнде елде жұмыс істеп тұрған УЭО үшін неғұрлым бейімделген және қолайлы болатын УЭО Еуропалық моделі болатынын көрсетті.

Бұл ретте, аталған мәртебені беру үшін бүгінгі күнге белгіленген шарттарды және талаптарды жетілдіру, есепке алу, берешектер және құқық бұзушылықтар жүйесін тексерумен шектеліп қана қоймай, мәртебені бергенге дейін мұқият тексеруді ұйымдастыру, сондай-ақ ЕО қаржы-шаруашылық қызметін тексеру, оның әріптестерін тексеру және т.б. жөніндегі тәжірибені қосу қажеттілігімен біздің жағдайда аталған тәжірибені енгізуді жалғастыру орынды.

ЕО елдерінде УЭО институтының дамуы және олардың қызметін тиімді бақылау үшін жағдай жасауға. Осы мақсатта ЕОS (Economic Operating System) ақпараттық жүйесі әзірленіп, енгізілген, ол ЕС елдерінің өзара іс қимыл жасауына мүмкіндік береді, УЭО бақылау барысында, сондай-ақ осындай тұлғалардың қызметіне мониторингті тиімді жүзеге асыруға мүмкіндік беретін ұлттық ақпараттық жүй дамыған.
Еуропада УЭО үшін арнайы оңайлату қатарына мыналар кіреді:
1)
алдын ала физикалық және құжаттық тексеру;

2)
бақылау үшін іріктелген жүктерді басым өңдеу;

3)
бақылау орнын таңдау;

4)
экспорттық-импорттық декларациялар бойынша аз деректер жинау;
5)
бақылау туралы алдын ала белгілер;

6)
кедендік оңайлату үшін алдын ала рұқсаттар;

7)
УЭО мәртебесі үшінші елдерде мойындалуы мүмкін.
11. Заң жобасын іске асырумен байланысты болжалды қаржылық шығындар.
Кодекс жобасын іске асыру бюджеттен қаржы шығындарын талап етпейді.

